
CAP. XXIII.

91



10 Nè seggiæ ciammæ meistri, perchè ün sulu l’è
vostru Meistru, Cristu.

11 E u maggiû de vuiâtri, u sâ vostru servitû.

12 Е chi s’ezaltià sâ ümiliòu, e chi s’ümilià sâ
ezaltòu.

13 Ma guai a vuì, Scribi e Farizei ipocriti: perchè
serræ in faccia a i ommi u regnu du sê, perchè nè vuiâtri gh’intræ, nè permetteì che gh’intran quelli che stan
per intrâghe.

14 Guai a vuì, Scribi e Farizei ipocriti: perchè divoræ ê caze dê vidue, cû pretestu de fâ lunghe orasiuin:
per questu risevieì cundanna ciü grande.

15 Guai a vuì, Scribi e Farizei ipocriti: perchè andæ
inturnu per mâ e per tæra per fâ ün prozelitu, e quandu
u l’è fætu u fæ figgiu dell’infernu due vоtte ciü che
vuì.

16 Guai a vuì, guidde orbe che dî: chiunque avià
züòu pe u tempiu l è ninte, e chi avià züòu per l’òu du
tempiu u resta obbligòu.

17 Scemmi e orbi: perchè cose l’è da ciü, l’òu, o u
tempiu cu santifica l’òu?

18 E chi avià züòu per l’artâ u nun è ohbligòu;
ma chi avià züòu per l’offerta ch’a gh’è sciü u resta obbligòu.

